
	Կազմակերպության գտնվելու վայր
	ք.Երեւան, Բաշինջաղյան 196 շ. բն.47

	3
	Ծրագրի անվանում
	«Հայկական Ֆիլմ Ֆորում 2022»

	3.1
	Բովանդակություն 
	Հայկական Ֆիլմ Ֆորումը տարեկան միջոցառում է, որի ընթացքում ցուցադրվում են նախորդ տարիներին կինոթատրոնների էկրաններ բարձրացած հայկական արտադրության կամ համարտադրության ֆիլմերը, քննարկվում են հայկական կինոլորտի արդիական հարցեր։

Առաջին անգամ Հայկական Ֆիլմ Ֆորումը տեղի է ունեցել 2019 թվականին: Ցուցադրվել են 2018թ-ին Հայաստանի կինոթատրոններում էկրաններ բարձրացած 12 լիամետրաժ ֆիլմեր: Կազմակերպվել է կինոլորտին առընչվող 6 քննարկում` «Կինոքննադատության դերը, առկա խնդիրներն ու դրանց լուծման հնարավոր ուղիները», «Կինովարձույթի կազմակերպումը Հայաստանում», «Կինոկրթությունը Հայաստանում» եւ այլ թեմաներով: Քննարկման բանախոսներն են եղել ոլորտի մասնագետները` պրոդյուսեր Անի Որսկանյանը («Երբ որ քամին հանդարտվի» 2021), կինոհետազատող, La Fémis-ի շրջանավարտ Շագա Յուզբաշյանը, «Ոսկե Ծիրան» կինոփառատոնի գեղարվեստական տնօրեն Կարեն Ավետիսյանը եւ այլք: Ֆորումի ֆիլմերը ցուցադրվել են «Մոսկվա» կինոթատրոնի կարմիր փոքր դահլիճում, իսկ քննարկումները կազմակերպվել են ՀԲԸՄ Հայաստան գլխամասային գրասենյակի դահլիճում: Ցուցադրություններին մասնակցել են ընդհանուր 400-500 հանդիսատես, իսկ քննարկումներին 200- 300 մարդ:
2020 եւ 2021 թթ-ին կորոնավիրուսային վարակի տարածման հետ կապված, ֆիլմ ֆորումը տեղի չի ունեցել: 2022-ին՝ Հայկական Ֆիլմ Ֆորումը  պլանավորվում է անցկացնել մայիս ամսին: Ցուցադրվելու են 2019, 2020, 2021 թվականներին կինոէկրաններ բարձրացած հայկական արտադրության և համարտադրության մոտ 25 լիամետրաժ խաղարկային ֆիլմեր: Ցուցադրությունները տեղի են ունենալու Երեւանում` «Մոսկվա» կինոթատրոնում: Մուտքը ֆորումին, ինչպես նաեւ ֆիլմերի ցուցադրություններին լինելու է անվճար` միայն հավատարմագրված մասնակիցների համար։ Մինչ ֆորումի մեկնարկը հայտարարվելու է բաց կանչ, որի ընթացքում հետաքրքրված անձինք ու ոլորտի մասնագետները հնարավորություն են ունենալու հավատարմագրվել։ Հավատարմագրում տրվելու է կինոյի ոլորտի հետ կապ ունեցող մասնագետներին, ուսանողներին եւ գործիչներին։
Այս տարի ակնկալում ենք 100-ից ավել հավատարմագրումներ, որի արդյունքում յուրաքանչյուր ֆիլմին մոտ 50 հանդիսատես է լինելու։ 
Այս տարի կլինի նաեւ փոքր, խրախուսական մրցանակ` ֆորումի ընթացքում ցուցադրված ֆիլմերից մեկի մասին «Լավագույն գրախոսական»-ի համար, որի նպատակն է զարգացնել Հայաստանում կինոքննադատությունը եւ ընդհանրապես արվեստի քննադատական մոտեցումը։

Ցուցադրություններից բացի տեղի են ունենալու քննարկումներ հայկական կինոինդուստրիայի արդիական թեմաներով` «Կինոյի վարձույթի կազմակերպման դժվարություններից» մինչև «Կինոկրթությունը Հայաստանում» և այլն։ 
Հայկական Ֆիլմ Ֆորումը միավորում է Հայաստանում գործող ակտիվ կինոգործիչներին, հնարավորություն ընձեռում հանդիսատեսին ծանոթանալ ժամանակակից հայկական կինոյին, առանց սահմանափակելու եւ ընտրություն կատարելու: Բոլորին հավասար հնարավորություն է ընձեռվում ներկայացնելու իրենց տեսակետը, խոսելու ոլորտում առկա խնդիրներից եւ միասին փորձելու լուծումներ գտնել:

	3.2
	Նպատակ 
	Հայկական ֆիլմ Ֆորումի նպատակն է, ձեւավորել հայկական կինոլորտի միասնական հարթակ` քննադատության, գաղափարների փոխանակման եւ լուծումներ փնտրելու համար:

	3.3
	Անցկացման ժամկետ
	Ապրիլ-հունիս 2022թ. (3 ամիս)

	3.4
	Անցկացման վայր
	ՀՀ, ք. Երևան

	3.5
	Ակնկալվող արդյունքներ
	Ակնկալվում է նպաստել Հայաստանում արտադրվող ֆիլմերի նկատմամբ հետաքրքրության աճին, ստեղծել միջավայր, որտեղ հանդիսատեսն ու կինոգործիչը կարող են ազատ շփվել, ծանոթանալ միմյանց հետ։
Գրախոսականների մրցույթի արդյունքում ակնկալվում է հայկական կինոքննադատության որակական և քանակական աճ, ինչպես նաև քննարկումների արդյունքում խթանել հայկական ֆիլմերի վարձույթի կազմակերպումը կինոթատրոններում, գտնել կինուսուցման նոր մոդելներ (նաև դիտարկելով արտասահմանյան երկրների փորձը), դիտարկել պետական ֆինանսավորման մոդելները և այլն։

	3.6
	Ոչ ֆինանսական ցուցանիշներ
	Ցուցադրվող լիամետրաժ ֆիլմերի քանակ` 20-25
Ակնկալվող հավատարմագրումների քանակ` 100 -150

Ակնկալվող դիտումների ընդհանուր քանակ` 500 -1000 

Լավագույն գրախոսական մրցույթի մասնակիցների ակնկալվող քանակ` 10 -20
Քննարկումներին մասնակիցների քանակ` 50-100

